
సౌగంధిక ప్రసవాపహరణము









నలకూబరునిఁ జూపి నయవాక్యసరణి

చెలఁగి వేమరు జెప్పి సెలవిచ్చుటయును;

నెంతయుఁ గెరలి యక్షేశనందనుఁడు

వింతఁగా రణభేరి వేయించి వేడ్క.

నరుణవస్త్రంబులు నరుణభూషణము

లరుణమాల్యంబులు నరుణగంధములు

ధరియించి చండమార్తాండసంకాశ

నిరుపమమాణిక్యనికరసంఖచిత

ధగధగద్ధగిత నిస్తంద్రప్రదీప్తి

నగణితంబై మించు నరదంబు నెక్కి

తనచెలికాండ్రెల్లఁ దగ నలుగడల

ఘనరథారూఢులై ఖర్వము ల్నడుప

నెలమితో గిన్నరు లిరువది గోట్లు

చలమునఁ గెరలి విచ్చలవిడిఁ జనఁగ

యక్షులు పదికోటు లరువదిలక్ష

లక్షీణసాహసులై యేగుదేర

గంధర్వవరు లైదు ఖర్వము ల్పొదలి

బంధురస్ఫూర్తి వెంబడి, జనుదేర

